
Republika e Kosovës
Republika Kosovo – Republic of Kosovo

Kuvendi – Skupština – Assembly

Legjislatura IV

Sesioni Pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 141/2014

Prishtinë, më 15.4.2014, në orën 10:00

Ndërtesa e Kuvendit, salla N-302
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti, kryetar, Teuta Sahatqija, Shaip Muja, Lutfi Zharku, Hashim Deshishku, Ramiz Kelmendi Myzejene Selmani dhe Petar Miletiq, anëtarë.
Munguan: Fikrim Damka, Sala Berisha-Shala dhe Visar Ymeri.
Pjesëmarrës të tjerë: Burim Ejupi-INDEP, Qëndresa Mrasori-KDI dhe Fitore Maloku- IPZH.
Stafi Mbështetës i Komisionit: Armend Ademaj, Besim Haliti dhe Muhamet Morina. 

Mbledhjen e kryesoi: Zenun Pajaziti, kryetar i Komisionit.

Në këtë mbledhje u propozua ky 

Rend i ditës:

1. Miratimi i rendit të ditës;
2. Miratimi i procesverbalit nga mbledhjet e datës 1 dhe 2.4.2014;
3. Shqyrtimi i raportit me rekomandime për Projektligjin Nr. 04/L-240 për masat antidamping dhe masat kundërbalancuese;
4. Shqyrtimi i raportit për mbikëqyrjen e zbatimit të Ligjit për Aviacionin Civil;

5. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës;
Rendi i ditës u miratua pa vërejtje.

2. Miratimi i procesverbaleve nga mbledhjet e datës 1 dhe 2.4.2014;
Procesverbalet nga mbledhjet e datës 1 dhe 2.4.2014, u miratuan pa vërejtje.
3. Shqyrtimi i raportit me rekomandime për Projektligjin Nr. 04/L-240 për masat antidamping dhe masat kundërbalancuese;
Zenun Pajaziti, kryetar, tha se pas shqyrtimit edhe nga komisionet e përhershme të raportit me amendamente të Projektligjit Nr.04/L-240, për masat antidamping dhe masat kundërbalancuese, komisionet e  përhershme nuk kanë dhënë ndonjë vërejtje, dhe sipas Rregullores së Kuvendit, duhet të procedohet për seancë plenare. 
Komisioni unanimisht nxori këtë  
Përfundim

1. Miratohet Raporti me rekomandime i Projektligjit Nr.04/L-240, për masat antidamping dhe masat kundërbalancuese.
2. Raporti t’i procedohet Kuvendit, sipas procedurës për lexim të dytë.
4. Shqyrtimi i raportit për mbikëqyrjen e zbatimit të Ligjit për Aviacionin Civil;
Kryetari Zenun Pajaziti, tha  se grupi i punës për mbikëqyrjen  e zbatimit të Ligjit për Aviacionin Civil, tashmë ka hartuar raportin final me rekomandime. Ai më pas ia dha fjalën kryesueses së  grupit të punës  znj. Teuta Sahatqija, për të paraqitur raportin për mbikëqyrjen e zbatimit të Ligjit për Aviacionin Civil.
Teuta Sahatqija tha që Grupi i punës, për Mbikëqyrjen e zbatimit të Ligjit për Aviacionin Civil, ka punuar  në bazë të planit të veprimit dhe agjendës, ku ka realizuar disa takime siç janë: takim me drejtorin e Departamentit të Aviacionit Civil; drejtorin e Departamentit Ligjor që janë në kuadër të Ministrisë se Infrastrukturës; drejtorin e përgjithshëm të Autoritetit të Aviacionit Civil të Kosovës; takim me përfaqësuesin e Divizionit te Sigurimit të Aviacionit Civil në Ministrinë e Punëve te Brendshme dhe takim me përfaqësuesin e Komisionit për Hetimin e Aksidenteve dhe Incidenteve Aeronautike në Zyrën e Kryeministrit. 
Po ashtu, ajo tha që Komisioni ka organizuar dëgjimi publik, ku kanë qenë të ftuar të gjitha palët që kanë të bëjnë më zbatimin e Ligjit për Aviacionin Civil. Ajo theksoi se në fund grupi i punës ka realizuar edhe tri vizita në terren, si  atë në Autoritetin e Aviacionit Civil; Kontrolli Ajror “Adem Jashari” Sh. A. dhe Aeroportin Ndërkombëtar të Prishtinës - “Limak-Kosova”, për t’u njoftuar për së afirmim më zbatimin e Ligjit për Aviacionin Civil. 
Në fund Sahatqija tha se  grupi punues i ka nxjerr  7 (shtatë) rekomandime, duke u bazuar në të gjeturat faktike gjatë monitorimit për mbikëqyrjen e zbatimit të Ligjit për  Aviacionin Civil. 
Lidhur me rekomandimet e paraqitura nga deputetja Teuta Sahatqija, diskutuan deputetët Zenun Pajaziti, Lutfi Zharku dhe Shaip Muja. 
Pas debatit, Komisionit nxori këto

R e k o m a n d i me

1. Qeveria të përfshijë në Planin Legjislativ për vitin 2014, Plotësimin dhe Ndryshimin e Ligjit për Aviacionin Civil të Republikës së Kosovës; 

2. Ne Plotësimin dhe Ndryshimin e Ligjit për Aviacionin Civil të Republikës së Kosovës, përveç tjerash duhet të qartësohen kompetencat sa i përket sigurisë dhe sigurimit të aeroporteve në ligj; 

3. Ministria e Infrastrukturës të harmonizojë legjislacionin në atë mënyrë që të krijojë një komision për hetimin e aksidenteve  si në fushën e aeronautikës dhe aksidenteve hekurudhore;

4. AAC, në bashkëpunim me institucionet e tjera, të vazhdojë përpjekjet për anëtarësim të plotë të Kosovës në ICAO dhe për hyrje në marrëdhënie kontraktuale me EASA-n; 

5. Ministria e Infrastrukturës,  së bashku me institucionet tjera relevante, të angazhohet në shpalljen e Kosovës zonë të lirë ajrore dhe ta  mbështesë këtë proces; 

6. Operatori i Shërbimeve në Navigacionit Ajror dhe Aeroporti Ndërkombëtar i Prishtinës, në bashkëpunim me AAC-në, të vijojë procesin e ngritjes së kapaciteteve njerëzore dhe rritjes së profesionalizmit në kryerjen e shërbimeve; 

7. Ministria e Tregtisë dhe Industrisë dhe Ministria e Infrastrukturës, duhet të qartësojnë dhe të parashohin çështjen e regjistrimit, licencimit dhe operimit të kompanive të huaja ajrore në Kosovë.  

5. Të ndryshme.
Çështjet vijuese

Myzejene Selmani -Kërkoj që sa më shpejt të futet në procedim shqyrtimi i Projektligjit për Ndryshimin dhe Plotësimin e Ligjit për Ndërmarrjet Publike sepse ka vetëm 2 nene substanciale dhe mund ta procedojmë tutje pa humbur kohë.
Zenun Pajazaiti, kryetar, tha se nesër e kemi prej orës 11:00 dëgjimin publik dhe mund ta mbajmë mbledhjen menjëherë pas dëgjimit publik.

Komisioni u pajtua me propozimin e kryetarit.

Mbledhja përfundoi në orën 10:30.    

E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                        Zenun Pajaziti                                     

